
UUM ONLINE: Bagi mendedahkan kepada pelajar tentang profesion perakaunan, Pusat Pengajian
Perakaunan Tunku Puteri Intan Safinaz (TISSA-UUM) telah menganjurkan Taklimat ICAEW di Bilik Insan
Fikir, TISSA-UUM, baru-baru ini.

Taklimat tersebut telah disampaikan oleh Pengurus Pembangunan Perniagaan, ICAEW, Farhan Zamri di
hadapan lebih 70 pelajar.

Sesi taklimat itu memberikan pendedahan tentang Institute of Chartered Accountants in England and
Wales (ICAEW) dan membantu pelajar TISSA-UUM untuk meneruskan pengajian dalam bidang
perakaunan profesional.

Dalam sesi itu juga, pelajar ditekankan tentang kepentingan kelayakan ICAEW dan kelebihan peluang
kerjaya dengan memiliki kelayakan profesional tersebut.

ICAEW adalah sebuah institut akauntan bertauliah yang mempunyai keahlian perakaunan profesional
terkemuka dunia yang membangun dan menyokong lebih 147,000 orang ahli di seluruh dunia.

ICAEW menyediakan pengetahuan dan bimbingan kepada ahli serta memastikan Akauntan Berkanun
ICAEW memenuhi piawaian etika dan teknikal yang tertinggi.

Sebagai pakar kewangan, ICAEW bertindak dalam memenuhi kepentingan awam yang memberikan
pandangan tentang perniagaan dan ekonomi yang membantu membentuk dasar dan peraturan kerajaan.

